TAFLEN WYBODAETH: DV5 — SAFONAU MEDDYGOL GYRRWYR

Rhaid i unrhyw un sy’n gyrru ar fusnes sy’n ymwneud &’r Brifysgol sicrhau’r canlynol:
e Maent yn ffit i wneud hynny

e Mae eu cyflwr iechyd yn caniatau iddynt yrru heb ddylanwad diod, cyffuriau neu salwch gan
achosi perygl i ddefnyddwyr eraill y ffordd, teithwyr neu eu hunain

e Os ydynt wedi'u contractio i yrru fel rhan o'u dyletswyddau, yn cymryd rhan mewn Gwiriadau
lechyd pan maent yn cael eu cyfarwyddo gan eu Coleg / Gwasanaeth a/neu gan yr Ymarferydd
lechyd Galwedigaethol

Mae’n hollbwysig bod gyrwyr yn cadw golwg ar eu hiechyd eu hunain; yn rhoi gwybod i'r Rheolwr Llinell
a / neu’r Ymarferydd lechyd Galwedigaethol (os oes angen) ar unwaith am unrhyw gyflyrau meddygol a
all achosi salwch sydyn a / neu sy'n effeithio ar olwg, ymwybyddiaeth neu ganolbwyntio ac a allai eu
rhoi nhw neu eraill mewn perygl pan fyddant yn gyrru.

Yn ogystal, mae gan bob gyrrwr gyfrifoldeb statudol i hysbysu'r Asiantaeth Trwyddedu Cerbydau a
Gyrwyr (DVLA) am rai cyflyrau meddygol gyda rheolau ychwanegol yn berthnasol i yrwyr bysiau mini
(rhwng 9 ac 16 o seddi teithwyr) a bysiau. Yn ogystal, fel rhan o ofynion yswiriant y Brifysgol, rhaid i
yrwyr hefyd hysbysu eu Coleg / Gwasanaeth os ydynt yn gyrru ar fusnes y Brifysgol a bod ganddynt
unrhyw gyflwr o'r fath. Bydd angen hysbysu darparwr yswiriant cerbyd personol y gyrrwr hefyd.

Rhaid ichi ddweud wrth DVLA os oes gennych drwydded yrru ac mae’r canlynol yn berthnasol:

e rydych yn datblygu cyflwr meddygol neu anabledd ‘hysbysadwy’
o mae cyflwr neu anabledd wedi gwaethygu ers ichi gael eich trwydded

Mae cyflyrau hysbysadwy yn unrhyw beth a allai effeithio ar eich gallu i yrru’'n ddiogel. Gallant gynnwys:

o diabetes neu gymryd inswlin

e syncope (llewygu)

o cyflyrau ar y galon (gan gynnwys ffibriliad atriaidd a rheolyddion calon)
e apnoea cwsg

o epilepsi

e strociau

e glawcoma

Gwybodaeth Bellach

Mae tudalen we Cyflyrau Meddygol y DVLA yn cynnig rhagor o wybodaeth am hysbysiadau cyflwr
meddygol statudol, a gallwch wirio a yw cyflwr iechyd yn effeithio ar eich gyrru.

| gael rhagor o wybodaeth gyffredinol am drwyddedu gyrwyr ewch i brif wefan y DVLA yn
https://www.gov.uk/browse/driving/driving-licences.

